
O‘ZBEKISTONDA KLASTERLAR FAOLIYATINI TASHKIL ETISH MEXANIZMI

Karimova Nilufar Sadriddin qizi
TDIU tayanch doktaranti

Annotatsiya. Mamlakatimizda bozor munosabatlarining shakllanishi sharoitida iqtisodiyotda 
yangicha xo‘jalik yuritish va mulkchilik shakllari, xususan klaster tizimini rivojlantirish uchun qulay 
sharoitlar yaratilishiga xizmat qilmoqda. Dunyo mamlakatlari iqtisodiy o‘sishning pasayishi , oziq-ovqat 
xavfsizligi va tibbiy –ekologik muommolar tus olgan bir sharoitda respublikamizda barqaror suratlar bilan 
rivojlantirishda qishloq xo‘jaligiga katta e’tibor berilmoqda. Mazkur holatdan kelib chiqib klasterlarni 
faoliyatini tashkil etishda mavjud muommolar ushbu maqolada atroflicha o‘rganilgan.

Kalit so‘zlar. Klaster, paxta-to‘qimachilik, tarkibiy tuzilish, moliyaviy holat, yer maydoni, 
innovatsion texnologiyalar.

МЕХАНИЗМ ОРГАНИЗАЦИИ КЛАСТЕРНОЙ ДЕЯТЕЛЬНОСТИ В УЗБЕКИСТАНЕ

Каримова Нилуфар Садриддин кизи
ТГЭУ, Базовый докторант

Аннотация. В условиях становления рыночных отношений в нашей стране создаются 
благоприятные условия для развития новых форм хозяйствования и собственности, 
кластерной системы. В ситуации, когда страны мира переживают спад экономического роста, 
продовольственной безопасности, медико-экологические проблемы, большое внимание в 
устойчивом развитии нашей республики уделяется сельскому хозяйству. В статье подробно 
исследованы существующие проблемы организации деятельности кластеров на основе скрытой 
ситуации.

Ключевые слова. Кластер, хлопково-текстильная промышленность, структурная структура, 
финансовое положение, земельная площадь, инновационные технологии.

MECHANISM OF ORGANIZING CLUSTER ACTIVITY IN UZBEKISTAN

Karimova Nilufar Sadriddin kizi
TSUE, doctoral student

Abstract. In the conditions of the formation of market relations in our country, favorable conditions 
are created for the development of new economic management and ownership forms, and the cluster 
system. In a situation where the countries of the world are experiencing a decline in economic growth, 
food security, and medical-ecological problems, great attention is being paid to the development 
of agriculture in a sustainable way in our republic. The existing problems in organizing the activity of 
clusters based on the hidden situation are studied in detail in this article.

Keywords. Cluster, cotton-textile industry, structural structure, financial situation, land area, 
innovative technologies.

Kirish:

Mamlakatimizda paxtachilik-to‘qimachilik klasterini tashkil qilishdan ko‘zlanayotgan asosiy maqsad 
tumandagi fermer xo‘jaliklari yer maydonlarida intensiv texnologiyalarni ishlab chiqarishga keng jalb etish 
orqali paxtadan yuqori hosil olish hamda fermer xo‘jaliklari iqtisodiyotini barqarorlashtirishdan iborat. 
Tashkil etilayotgan klaster tizimida xom ashyo yetishtirishdan uni tayyor mahsulotga aylantirishgacha 
bo‘lgan jarayonni qamrab oladi. Shu maqsadda xo‘jaliklar texnik taʼminotini yaxshilash, paxtachilikdagi 
ilg‘or usullarni joriy qilish orqali yil yakunida ajratilgan yer maydonlaridan belgilangan rejadan ko‘proq 
paxta hosili yig‘ib olish ko‘zlanmoqda. Bundan tashqari, yuqorida paxta hosilini qayta ishlash va tayyor 

mahsulotga aylantish maqsadida ip yigiruv fabrikalari qurilishi rejalashtirilgan. Paxta xom ashyosini 
qayta ishlash natijasida olinadigan tayyor mahsulotning asosiy qismi eksportga yo‘naltiriladi. Ko‘rib 
turganimizdek, qishloq xo‘jaligi, ayniqsa, paxtachilik tarmog‘i sanoatlashadi, davlatning ekport salohiyati 
ortadi, ish o‘rni ko‘payib, xalqning turmush farovonligi yuksaladi.

Mavzuga oid adabiyotlarning tahlili:

Umuman olganda, klaster amaliy ahamiyati mamlakatlar, tarmoqlar va korxonalar iqtisodiyoti 
raqobatbardoshligini oshirish va yuqori samaradorlikka erishishni nazarda tutgan holda quyidagi 
adabiyotlar, misol uchun klasterlar nazariyasi rus olimlari klasterga oid ilmiy taqdiqot ishlari horijlik 
olimlar tomonidan ilmiy-nazariy  jihatdan keng o‘rganilib kelinmoqda. Jumladan, J.Аshenbroyx, 
S.Аleksandr, А.Barabolina, V.Baburin, I.Bortnik, S.Zemtsov, V.Tarasenko1lar tomonidan muayyan ilmiy 
ishlar olib borilgan. Shuningdek, paxta to‘qimachilik klasterining mohiyati, uni rivojlantirish masalalari 
O‘zbekistonlik olimlar tomonidan ham ilmiy tadqiqotlar olib borilgan.

Xususan, professor M. Rahmatovning “Yangi O‘zbekiston Uchinchi Renessans ostonasida” nomli 
kitobida bu klasterlarni tashkil etish, ularni rivojlantirish hamda moliyalashtirish mexanizmlari haqida 
masalalar yoritilgan. 

O‘zbekistonda paxta to‘qimachilik klaster tizimi asosida ishlab chiqarishni tashkil etishning ilmiy 
asoslari M.A.Rahmatov, B.Z.Zaripovlar “Klaster-integratsiya innovatsiya va iqtisodiy o‘sish” risolasi 
tomonidan  ko‘rsatib bergan.

Bu kabi ilmiy tadqiqot ishlarini ilmiy tahlili shuni ko‘rsatmoqdaki, klasterlar faoliyatini 
rivojlantirishda moliyalashtirish masalalari va muommolari hamda ularda qo‘llaniladigan usullar tahlillar 
masalalariga kengroq urg‘u berilgan.

Tadqiqot metodologiyasi:

O‘zbekistonda keyingi yillarda ilg‘or texnologiyalarga asoslangan infratuzilmani yaratish, 
qishloq xo‘jaligida klaster usulini joriy etishga jiddiy e’tibor qaratilyapti. Klasterlar faoliyatini tashkil 
etishning xususiyalari va qonuniyatlari ilmiy-nazariy jihatdan tahlil qilish bir qator samarali tadqiqot 
metodologiyasidan foydalanishni taqozo etadi. Аlbatta bunda avvalo nazariy mushohada hamda 
mantiqiy yondoshuv asosida klasterlar faoliyatini tashkil etish va unda tashkiliy boshqaruvning 
yondoshuvlarni ilmiy-nazariy tahlil qilindi. Unga asoslangan holda ilmiy adabiyotlar ilmiy tahlil qilindi, 
muammoga oid ilmiy tadqiqotchilar va mutaxassislarning ilmiy-nazariy qarashlari bunda umumlashtirish 
va guruhlashtirish metodga asoslandi. Rasmiy va amaliy materiallarga asoslangan holda sintez va tahlil 
usullarga asoslanib ilmiy xulosalar olindi, deduktsion yoki induktsion yondoshuvga asosan klasterlar 
tashkil etish jarayonida boshqaruvga taʼsir etadigan omillarni quyidan yuqoriga va aksincha tartibda 
tadqiq etish imkoni tug‘ildi. Mantiqiy va taqqoslama, abstrakt-mantiqiy fikrlash hamda statistik usullarni 
qo‘llash orqali kompleks tahillarga asoslanib ilmiy-amaliy takliflarni shakllantirildi.

Tahlil:

Klasterlarni tashkil etishdan maqsad – shahar, tuman va viloyat ichida joylashgan bir hil soha 
korxonalarini va ular bilan yagona texnologik zanjirda bo‘lgan ta’lim, ilmiy, injiniring, konsalting, 
standartlashtirish, sertifikatlashtirish va boshqa xizmatlarni uyg‘unlashtirishdan iborat.

Paxta-to‘qimachilikni tashkil etishda quyidagi maqsadlarga erishiladi;
Xomashyo yetishtirish, uni tashish, saqlash, qayta ishlash, sotish – bularning barchasi bitta subʼekt 

tomonidan amalga oshiriladi;
Mahsulot arzon va sifatli bo‘ladi; 
Xo‘jaliklar, korxonalarning tizimli zanjiri tashkil qilinishi evaziga turli yo‘qotishlar kamayadi va 

xomashyoga muhtojlik singari holatlar barham topadi;
Qishloqqa sanoatning kirib borishi tufayli odamlar industrial mehnat bobida ham ko‘nikma, 

malaka hosil qiladi; 
Innovatsion g‘oyalarning aynan qishloqlarda shakllanish imkoniyati yuzaga keladi;
Qishloqlarda aholining ish bilan taʼminlash imkoniyati kengayadi; 

1 Muallif tomonidan tuzilgan.

Klaster tarkibidagi xo‘jaliklar, korxonalar va boshqa subʼektlarning barqaror ishlashi taʼminlanadi; 
Klasterga asoslangan ish yuritish mexanizmi har qanday sharoitga moslasha oladi, shuning 

barobarida iqtisodiy, ijtimoiy muammolar hal qilinishiga ko‘maklashadi. Bir qancha sohalar mutaxassislari 
kooperatsiyasi vujudga keladi. Bu, o‘z navbatida, innovvatsion iqtisodiyotga o‘tish uchun yo‘l ochadi. 
Iqtisodiyotni yanada rivojlantirish, mahsulot ishlab chiqarish hajmi va sur’atini oshirish, tarmoqlararo 
kooperasiyani kengaytirish, qayta ishlash sanoatida samaradorlikni oshirish maqsadida tarmoqlar va 
hududlarda bir qator yangi ishlab chiqarish klasterlarini tashkil etish ko‘zda tutilgan. Xususan:

1. Yirik sanoat korxonalari negizida 6 ta kimyo-texnologiya klasteri;
2. Yengil avtomobillar, yuk mashinalari, avtobuslar, qishloq xo‘jaligi texnikasini ishlab chiqaruvchi 

korxonalarni ham o‘z ichiga olgan mashinasozlik klasterlari;
3. Toshkent viloyatida 41ta sanoat klasteri;
4. Elektromobillar uchun butlovchi qismlar va materiallar ishlab chiqarishni lokalizasiya qilish 

bo‘yicha elektromobil klasteri;
5. Sho‘rtan majmuasi doirasida gaz-kimyo klasteri, shuningdek, mamlakatning barcha hudud

laridagi boshqa klasterlar.

1-rasm. Klaster faoliyatning tashkiliy va huquqiy omillari2

Mahalliy ishlab chiqaruvchilar va iste’molchilarni qo‘llab-quvvatlash maqsadida tegishli 
subsidiyalar va imtiyozlar taqdim etildi. 2023-2024-yillarda qishloq xo‘jaligi texnikasi xaridlarini 
moliyalashtirish uchun 2,6 trln. so‘m miqdorida mablag‘ yo‘naltirish ko‘zda tutilgan.

Respublikada 2022-yilda jami 134 ta paxta-to‘qimachilik klasterlari faoliyat yuritadi. Paxta-
to‘qimachilik klasterlari tomonidan 2022-yilda 1034 223 gektar yer maydonida paxta xom ashyosi 
yetishtiriladi.Paxta-to‘qimachilik klasterlari paxta xom ashyosi yetishtirish davrida ilg‘or zamonaviy 
innovatsion texnologiyalarni jalb etgan holda paxta hosildorligini qo‘shimcha 10 sentnerga oshiradi.3

2 O‘zbekiston paxta-to‘qimachilik klasterlar uyushmasi https://uzptk.uz/
3 Muallif tomonidan tuzilgan

Yuqorida keltirilgan klaster faoliyatini rivojlantirishning tashkiliy, moliyaviy va huquqiy omillari 
amaliyotda keng qo‘llanilishi klasterlar uchun  maʼlum bir darajada iqtisodiy samaradorlikni shakllantirsa, 
bir tomondan klaster boshqaruvni to‘g‘ri tashkil etishida, iqtisodiyotda o‘z o‘rnini topishida hamda 
qonunchilik tamoyillariga amal qilishida o‘ziga xos samara beradi. Klaster faoliyati 3 ta omillardan 
foydalangan holda ishni to‘g‘ri tashkil qilishda quyidagilar muhim hisoblanadi: 

2- rasm. Fermer xo‘jaligining paxta yetishtirish sxemasi.

Yuqorida keltirilgan rasmda shuni ko‘rishimiz mumkinki, klaster faoliyatida paxta-to‘qimachilik 
fermer xo‘jaligining tashkil etish strukturasi berilgan. Bunda paxta yetishtirish uchun mahsulot yetkazib 
beruvchi tashkilotlar  ro‘yhati hamda ularning ishlash mexanizmi keltirilgan. Paxta yetishturuvchi 
korxona va mahsulotni qabul qiluvchi korxona o‘rtasidagi yo‘l xaritasi bayon etilgan. Paxta-to‘qimachilik 
klasterining texnologik zanjiri paxta xomashyosini ishlab chiqarish, uni qayta ishlash, paxta tolasidan 
kalava ip ishlab chiqarish, gazlama ishlab chiqarish va tayyor mahsulotlar ishlab chiqarishni o‘z ichiga 
qamrab oladi. Shu bilan birga, fermerlarni (paxta xomashyosini yetishtiruvchilarni), paxta tozalash 
zavodini, paxtani qayta ishlash korxonasini, to‘qimachilik fabrikasini va kiyim-kechak ishlab chiqaruvchi 
korxonani birlashtirishning maqsadi – har bir ishlab chiqaruvchining xarajatlarini kamaytiradigan va 
yakuniy mahsulotning raqobatbardoshligini oshiradigan yagona tuzilma yaratishdir. 

Muhokama:

Agrar tarmoqqa innovatsiyalarni keng tatbiq qilish, zaminimizda yetishtirilayotgan xom ashyoni 
o‘zimizda qayta ishlashni chuqurlashtirish bugungi zamon talabi hisoblanadi. Zero, qishloq xo‘jaligi qanchalik 
sanoatlashsa, davlatning iqtisodiy va eksport salohiyati shunchalik ortadi. Natijada aholi turmush farovonligi 
yuksaladi. O‘zbekistonda keyingi paytlarda ilg‘or texnologiyalarga asoslangan infratuzilmani yaratish, qishloq 
xo‘jaligida klaster usulini joriy etishga jiddiy eʼtibor qaratilmoqda. Klaster tizimi va zamonaviy issiqxona 
xo‘jaliklarini yaratish hamda tomorqa xo‘jaligi amaliyotini kengaytirish nafaqat hosildorlikni, balki qishloqda 
aholi turmush darajasini sezilarli darajada oshirish imkonini berdi. Ushbu yangi tuzilma o‘tgan juda qisqa vaqt 
ichida agrar sohani harakatlantiruvchi yetakchi kuchga aylandi .Klaster faoliyatini tashkil etishda turli xildagi 
mavjud muommolarni bartaraf etishda quyidagilarni ko‘rib chiqamiz:

— birinchidan, klaster faoliyatida fermerlarni  turli risklardan himoya qilish mexanizmini takomil
lashtirish, bunda bu faoliyatda uchraydigan iqtisodiy xavf larni aniqlash, ularni baholash hamda ulardan 
himoya qilish choralarini ko‘rish, bu esa boshqaruvchining masʼuliyatli vazifalaridan biri hisoblanadi; 

— ikkinchidan, klaster subʼektini davlat ro‘yxatiga olish uchun ruxsat beruvchi hujjatlarni rasmiy
lashtirish sohasidagi muammolar va to‘siqlar yuzaga kelishining oldini olish maqsadida ularning huquqiy 
savodxonligini oshirish; 

— uchinchidan, mahalliy hokimiyatlar huzuridagi yer ajratish komissiyasi ishini qaytadan ko‘rib 
chiqish va fermerlar uchun yer ajratish mexanizmini tubdan o‘zgartirish choralarini ko‘rish; 

— to‘rtinchidan, klaster faoliyatiga  doir soha mutaxassislarini tayyorlash bo‘yicha taʼlim muas
sasalarida kadrlar tayyorlashni takomillashtirish, ishlab chiqarishni – taʼlim bilan bevosita bog‘lash, 
tadbirkorlik faoliyatini rivojlantirish va boshqarishda innovasion faollikni oshirish;

Xulosa va takliflar:

Mamlakatizda paxta-to‘qimachilik klasterilarini tashkil etishda paxta xomashyosini ishlab 
chiqarish, uni qayta ishlash, paxta tolasidan kalava ip ishlab chiqarish, gazlama ishlab chiqarish va tayyor 
mahsulotlar ishlab chiqarishni o‘z ichiga qamrab oladi. Shu bilan birga, fermerlarni (paxta xomashyosini 
yetishtiruvchilarni), paxta tozalash zavodini, paxtani qayta ishlash korxonasini, to‘qimachilik fabrikasini 
va kiyim-kechak ishlab chiqaruvchi korxonani birlashtirishning maqsadi – har bir ishlab chiqaruvchining 
xarajatlarini kamaytiradigan va yakuniy mahsulotning raqobatbardoshligini oshiradigan yagona tuzilma 
yaratishdir.

Mavzu doirasida quyidagilar taklif sifatida keltiramiz:

•	Qishloq xo‘jaligi  korxonalarining tashkil etishda ta’sir etuvchi omillarni stratitegik tahlilini 
yuritish.

•	paxta-to‘qimachilik klasterlari bilan fermer xo‘jaliklari o‘rtasidagi munosabatlarni tartibga 
solishning shaffof mexanizmini joriy etish;

•	paxta to‘qimachilik klasterlari faoliyatini kengaytirish,va bu jarayonlarga raqamli texnologiyalarni 
joriy etish bo‘yicha kompleks tadbirlarni amalga oshirish;

•	bozor sharoitidan kelib paxta to‘qimachilik klasterlaridagi mavjud xom ashyo bazasini, 
infratuzilmasini, mehnat resurslar va bozor sharoitidan kelib chiqib ularni joylashtirish kerak.

